
LEITZA�

Itzalak
taldearen
kantaldia
Zineman izango 
da 22:30ean�7

HHooggeeiittaa  hhiirruu  
aabbeessbbaattzzeenn  llaannaa
eeppaaiittuukkoo  dduuttee
mmaahhaaiikkoo  kkiiddeeeekk      
TOLOSA�Enrique Azurzarentzat lehendakari izatea
«ardura, erronka eta ohore handia» da�2-3

Epaimahaiko kideak atzo TEEn; ezkerretik hasita: Wilma ten Wolde, Fernando Eldoro, Alexander Vacek,
Stojan Kuret, Enrique Azurza —lehendakaria—, Georg Grün eta Diana Loomar. LEIRE MONTES

ELAren ekitaldiak egungo
gizarte ereduaren aurka
TOLOSA�Hitzaldia, kalejira eta ikuskizun
umoretsua izan zituzten neoliberalismoaren 
inguruko kanpainari hasiera emateko�4

Martin Berasastegiren
klasea, ostalarien 
ikastaroa bukatzeko
Fraisoron izan zen atzo�5



AAhhoottssaakk  eeppaaiittzzeenn  ddiittuuzztteenneeii  ssoo

IRATXE ETXEBESTE

Hogeita hiru taldeetako abes-
larien lanaz ez dute ikus-entzu-
leek bakarrik gozatzen. Ez eta
gainerako lehiakideek soilik.
Tolosako 36. Abesbatzan parte
hartzen ari diren 706 lagunek
egindakoak tentu handiz ja-
rraitzen ditu hango eta hemen-
go musikari handiekin osatu-
tako epaimahaiak. Gozatu ere
egiten dute bertako kideek,
baina ezer ez da berdin. Jarrai-
tu bakarrik ez, epaitu ere egin
behar dutelako abesbatza ba-
koitzeko neska-mutilen eta gi-
zon-emakumeen jarduna. Hila-
ren 30eko gaua baino lehen ez
dute hartutako erabakiaren
berri emango, baina Abesba-
tza Lehiaketaren edizio hone-
tako irabazlea sarituko dute-
nen nondik norakoak ezagu-
tzeko aitzakia polita dela uste
du HITZAk, eta horretara doa.

Zazpi lagunek osatzen dute
aurtengo epaimahaia: gizonez-
koak dira sei, eta bi emakume
daude horien artean. Enrique
Azurza tolosarrak Abesbatza
zuzendaritza ikasi zuen Euskal
Herrian, eta ikasketa horiek
Estokolmon osatu zituen, An-
ders Ebryrekin. Abesbatza
kantuko irakasle da egun, Do-
nostiako Euskal Herriko Musi-
kako Goi Mailako Zentroan.
1985tik Tolosako Hodeiertz
abesbatza zuzentzen du, eta
1999az geroztik EHUko abes-
batza ere bai. Kea ahots taldea
sortu zuen 1997an, eta 1993tik
2003ra Abesbatza Kantuko
Aragoako Institutuko Abesba-
tza zuzendu zuen, bera izanik
abesbatzaren sortzaile. Bera
da Abesbatza Lehiaketako
epaimahaiaren lehendakaria.

Portugalgo Madeira irlan
jaioa, goi mailako bibolin, kan-
tu eta konposizio ikasketak Lis-
boako Kontserbatorio Nazio-
nalean amaitu zituen Fernando

TOLOSAKO 36. ABESBATZA LEHIAKETA�

Fernando Eldoro (Portugal), Georg Grün (Alemania), Stojan Kuret (Eslovenia), Diana Loomar (Kanada),
Alexander Vacek (Ukraina) eta Wilma ten Wolde (Herbehereak) dira, Enrique Azurza lehendakariarekin

Ezkerretik eskuinera, Ten Wolde, Eldoro, Vacek, Kuret, Azurza, Grün eta Loomar, atzo, bilerari ekin aurretik, Tolosako Ekinbide Etxean. L.MONTES

Eldorok. Abesbatza zuzendari-
tza Miche Corbozekin eta Kurt
Prestelekin ikasi zuen, eta or-
kestra zuzendaritzan Miche Ta-
bachnik eta John Nelson izan
zituen irakasle. Lisboako Gul-
benkian abesbatzako maisu la-
guntzaile da egun. Bestalde,
orkestra garrantzitsu ugari zu-
zendu izan ditu.

Alemaniarra da Georg Grün,
Manheimgo Staatlichen Ho-
chshule für Musiken abesba-
tzaren zuzendaritzako irakas-
lea. Nazioarte mailan ospe
handia lortu duen Kammer-
Chor Saarbrücken taldeko fun-
datzaile eta zuzendari, nazio
eta nazioarte mailako abesba-
tza lehiaketa ugari irabazi ditu
abesbatza horrekin. Neuen
Manheimer Schule-ko zuzen-
daria da. 2004ko udan Mundu-
ko Gazte Abesbatzaren zuzen-
daritza hartu du eta Hego Kore-

an eta Japonian kontzertuak
eskaini izan ditu.

Triesten (Italia) jaio arren,
Eslovenian bizi da egun, eta
handik etorri da Tolosara egu-
notarako. 1983. urtetik Trieste-
ko Giuseppe Tartini kontserba-
torioko irakaslea da. Hamar ur-
tez Ljubljanako Tone Tomsic
Akademi Abesbatzeko zuzen-
dari izan zen, eta talde horre-
kin nazioarteko sari asko lortu
zituen: 2002an Abesbatza Kan-
tuaren Europako Sari Nagusia
irabazi zuen Arezzon (Italia)
abesbatza horrekin, eta gisa
horretara amaitu zuen talde
horrekin hasitako ibilbidea.
2004ko urtarriletik Eslovenia-
ko RTVko Ganbara Abesbatza
zuzentzen du.

Eta Esloveniatik Kanadara.
Chor Leoni, gizonezkoek osa-
tutako abesbatzaren sortzaile
eta zuzendaria da Diana Loo-

mar. Elektra emakume abesba-
tza ospetsuaren fundatzaile
eta zuzendari ere bada, beste
emakume zuzendari ospetsu
batekin batera. National Youth
Choir of Canada taldeko lehe-
nenengo emakume zuzenda-
ria. Besteak beste, lortu izan di-
tuen sariak eta izendapenak
honakoak dira: British Colum-
bian Abesbatza Musikari es-
kainitako zerbitzuei esker Hea-
ley Willian saria,eta orain gutxi
The order of Canada. Kanadan
lor daitekeen onespen zibil al-
tuena jasotzeko ohorea izan du
Diana Loomarrek.

Ukrainatik dator Alexander
Vacek. 1955. urtean Vinnican
jaioa, Abesbatza zuzendaritza
ikasi zuen Odessako kontser-
batorioan. 1986an Oreya abes-
batza sortu zuen, eta talde ho-
rrekin arrakasta handiak eta
lehen sari ugari lortu ditu na-

zioarteko abesbatza lehiaketa-
tan. 1996an Brnon (Txekia)
Gaudeamus abesbatza sortu
zuen Masaryk unibertsitatean.
Abesbatza horrekin darrai la-
nean, eta Pardubiceko (Txekia)
Nazioarte Lehiaketan sari na-
gusia irabazi zuen 2002an.

Wilma ten Wolde herbehere-
arra Netherlands Vocal Talent
Foundation-eko zuzendari ar-
tistikoa da, eta lan hori Nether-
lands Youth choir eta Nether-
lands Children’s choir abesba-
tzak zuzentzearekin uztartzen
du. Herbehereetan zenbait
ganbara abesbatza zuzentzen
dituen arren, ahalegin handie-
na haur eta gazte abesbatzak
zuzentzen egiten du. Lan ho-
rretan maila profesional altua
bilatzen du. Solfeo eta abesba-
tza kantuko irakasle da La Ha-
yako Kontserbatorio Erreale-
an.



«Ardura, erronka eta
ohore handia da hemen
epaimahaikide izatea»

Txikitan etxeko balkoitik ikus-
ten omen zituen abesbatzetako
kideak, Leidor atzealdean.
Gero, denetik egitea egokitu
zaio lehiaketaren baitan. Eta
aurten, lehendabiziko aldiz,
epaimahaikide izango da Enri-
que Azurza zuzendari tolosa-
rra. Tolosako Abesbatza Lehia-
ketak bizitza markatu diola dio.
Haur abesbatzen lehiaketan
epaimahaikide izan zinen
behin. Baina hau da zure le-
hen aldia helduen saioetan.
Zer sentitzen da zure herrian
aritzean?
Ohore handia. Egia esan,
nahiago nuke saioak entzutea
inongo erantzukizunik izan
gabe. Baina gustura ariko naiz.
Ardura,erronka eta ohore han-
dia da. Nire herrian aritzeaga-

EENNRRIIQQUUEE  AAZZUURRZZAA�EPAIMAHAIAREN LEHENDAKARIA

tik; baina, batez ere, Tolosako
Abesbatza Lehiaketak esan
nahi duenagatik.
Zer da zuretzat?
Txikitatik ezagutzen dut, eta
oroitzapenak dakarzkit gogo-
ra. Denetik egin dut lehiaketa
honetan: abesbatzen lagun-
tzaile izan nintzen hasieran,
TEEko artxiboan ere aritu naiz,
dendako batzordean, musika
batzordean, parte-hartzaile
ere izan naiz... Lehiaketagatik
animatu nintzen musika mun-
duan sartzera. Heltzeko auke-
ra eman dit, munduko abesba-
tza asko aurrez aurre ezagu-
tzeko... Bizitza markatu dit.
Ez zara estreinakoz ariko den
bakarra...
Aurten guztiak gara berriak.
Lehiaketaren ardatzetako bat

da epaimahaikideak urtero al-
datzea. Euskal Herriko ordez-
kari bat dago beti, eta beste
seiak, maila handiko profesio-
nalak izateaz gain, abesbatza
eskola desberdinetako ordez-
kariak izatea bilatzen da. Ber-
mea eta inpartzialtasuna ziur-
tatzen dira horrela.
Zein ardatz hartzen duzue
kontuan?
Programaren aukeraketa, zail-
tasuna, errepertorioa abesba-
tzari egokitzen zaion ala ez,ka-
litate bokala —entonazioa, afi-

LEIRE MONTES

nazioa, ahotsen kalitatea...—,
zuzendariaren lana, espresibi-
tatea, musika estilo bakoitzara
egokitzea...
Zer du Tolosako lehiaketak
besteek ez dutena?
Kalitate artistikoak eta kutsu
herrikoak bat egiten dute Tolo-
san. Maila eta lehiakortasun
handia dago; eta, era berean,
herriaren festa eta elkargune
ere bada. Herriak gertu senti-
tzen du topaketa, eta babesa
ematen dio. Hori ez da beste
inon ikusten.�

GGAAUURRKKOO  TTAALLDDEEAAKK�BANAN-BANAN

PFÂZISCHE KURRENDE

Lurraldea. Nustadt, Alemania.
Zuzendaria. Carola Bischoff.
Taldekideak. 24 emakume.
Ahots berdinak. Polifonia eta
folklore.
Historia. 1985ean sortu zuen
abesbatza Carola Bischoff
berak, eta taldearen izena etxez
etxe abesten zihoazen haur
behartsuez osatutako
abesbatzetatik hartu du.
Asteroko entseguez gain,
zuzendaria arduratzen da
bakoitzaren heziketaz, abeslari
gazteen izaeraz eta ahotsaz.
2002an, nazio mailako
lehiaketan eszenatze onenaren
sari berezia eta lehen saria
lortu zuen, Alemanian.

VOLUNGE FEMALE CHOIR

Lurraldea. Panevézys,
Lituania.
Zuzendaria. Algirdas Viesulas.
Taldekideak. 22 emakume.
Ahots berdinak. Polifonia eta
folklore.
Historia. 1992an sortua, hiri
horretako arlo intelektualean
dabiltzan emakumez osatua
dago. Estilo eta garai
ezberdinetako 150 abestitik
gorako errepertorioa du, eta
Lituaniako eta atzerriko
konpositore garaikideei jartzen
diete arreta bereziki. 1994an,
1998an eta 2002an The Songs
Festivals of Lithuanians of the
world-eko lehen saria lortu
zuen, besteak beste.

VIA CANTUS

Lurraldea. Oslo, Norvegia.
Zuzendaria. Danuta Kozon.
Taldekideak. 13 emakume eta
13 gizonezko.
Ahots nahasiak. Polifonia eta
folklore.
Historia. Bere abeslari gazteen
«tinbre ederren» eta dinamika
fin edo indartsuen bitartez
musikalitatearen bikaintasuna
bilatzen du abesbatzak. Zabala
eta anitza du errepertorioa,
estilo guztietara irekia: obra
klasikoak, musika folklorikoa
eta jazz-a lantzen du. Hainbat
lehiaketatan parte hartu du, eta
hamaika sari irabazi: Suedian
eta Irlandan, adibidez. Hiru
disko grabatu ditu.

TRYNITY COLLEGE

Lurraldea. Londres, Erresuma
Batua.
Zuzendaria. Stephen Jackson.
Taldekideak. 12 emakume eta
13 gizonezko.
Ahots nahasiak. Polifonia eta
folklore.
Historia. Hiriko lau musika
eskola nagusietako
abesbatzetako bat da. Ganbara
Abesbatza kantuko ikasleek
osatzen dute gehienbat, baina
beste ikasketetako ikasleentzat
ere zabaldua dago. A capella
lantzen du batez ere. BBCko
Orkestra Sinfonikoarekin maiz
kantatu dute laguntzaile gisa.
Jackson BBC Symphony
Choruseko zuzendari ere bada.  

GGAAUURRKKOO  EEGGIITTAARRAAUUAA�

Gaur ariko diren taldeak eta
entzungai izango diren kantuak
dira hemen bilduta:

POLIFONIA: LEIDORREN,
19:30EAN.

Pfâzische Kurrende
(Alemania). 
�Ave Maria.
�Heiraten, mama!
�Cor mio, deh non languire.
�Staendchen.
Volunge Female Choir
(Lituania).
�Ave Maria.

�Cantate domino.
�Regina Coeli.
�Jura.
Via Cantus (Norvegia).
�Ave Maria.
�Quam suavis est.
�Hvad est du dog skion de
Zigeunerlieder Nos 7+9.
�Monicas Vals, Karlsson.
Trynity college os music
(Erresuma Batua).
�Laudibus in sanctis.
�O quam suavis.
�Marie.
�Full fathom five.
�Answer July.

FOLKLOREA: LEIDORREN,
23:00ETAN

Pfâzische Kurrende
(Alemania).  
�Altzak eztu bihotzik.
�Horch, was kommt von
draussen rein..
�Die lorelei.
�Kein schönner land.
�Mendian gora.
Volunge Female Choir
(Lituania).
�Mendian gora.
�Zutaz.
�Lankstangele.

�Vai ko tu nuvytai.
�Keku, keku.
Via Cantus (Norvegia).
�Den dag kjem aldri.
�Amodioa.
�Ametsetan.
�Stemning.
�Bruremarsj.
Trynity college of music
(Erresuma Batua).
�Summer is i-cumen in.
�Ametsetan.
�Maritxu nora zoaz.
�Brigg fair.
�Steal away.
�Lilliburlero.

SALGAI
Autoa. Renault Laguna 1.900
DTI autoa salgai. 100 zaldi. Tope
gama. Telefonoa: 636 386 527.
Soinu ekipoa. Soinu ekipo osoa
salgai. Argibideetarako deitu 943
67 48 06 edo 943 11 77 38.
Etxebizitza. Etxebizitza salgai
Zarautzen. Hiru logela, egongela,
komona, sukalde-jangela, gas
bidezko berokuntza, trasteroa,
igogailua, balkoi handia,
kanpoalde argitsua. Bizitzeko
prest. 618 04 02 69.

iragarki laburrak�

TTEELLEEFFOONNOOAAKK�

LARRIALDIAK

�112
Alegialdea. Osasun z.: 653212
Anoetaldea. Medikua: 65 23 39
Berastegi-Elduain. 68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�DYA: 67 25 36
�Gurutze Gorria: 67 48 88
�Ertzaintza: 53 88 20
Villabona-Aiztondo.
Anbulatorioa: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Taxia: 67 04 20
�Taxia (Leitza): 608 873016

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 61 07 76

GUARDIAKO FARMAZIA
Gaur. Olarreaga. M. Jose Iraola,
10. (Tolosa). 943 67 24 38.
Plaza, M. Elbarren, 36 (Leitza). 112

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona_aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

Izaera berezia
erakutsi zuenari

Neurrikoa izan zen Javier Bello Porturi herrikideek eginiko
omenaldia. Bere azken urteetan lagun eta —berak dioen be-
zala— ikasle izan zuen David Azurzaren dedikazioa medio.

Eliza bete jende,agintari, familiarteko,musika munduaren jarraitzai-
le eta abarrengandik, bereiz zitezkeen berak sortu eta urte luzez zu-
zendu zuen Felipe Gorriti Eskolaniako kantore ohiak tenpluan zehar
barreiatuak, oroimenean atzera begirada egiten. Tolosak XX. men-
dean izan dituen konpositore nagusienen artean izaera berezia era-
kutsi zuen Bello Portuk eta horren araberakoa izan zen kontzertua.
Lagungarri, presentazio txukunean egindako eskuprograma baino,
dokumentazio aberatsez hornitutako liburuxkatik hasita. Gustuko
baitzituen sakonean ezagutzen zituen musikaren historiaz edo lite-
ratura zein arteari buruzko xehetasunez beteriko idazkinak egitea.

Hiru abesbatzek eta piano-soprano bikoteak, Javierren obraren
muestrario zabala erakutsi ziguten, baita beraren estilotik hurbil di-
ren Aita Donostia eta Maurice Ravel euskal konpositore handien
zenbait lagin ere.

Trafiko katramilek tamalez ez zidaten kontzertuaren lehen zatian,
—Hodeiertzek egindakoan— present egoten utzi eta sartzerako Javi
Busto ari zen buru-belarri bere taldeari soinu gozoenak atera
nahian. Bello Portuk ugaritasunez bere partituretan erabili ohi zi-
tuen azentu eta kontraste bat-batekoak nabarmendu zituen argita-
sunez eta zehaztasunez. Erregistro grabe eta erdikoetan iruditu zi-
tzaidan erakargarriena beraien sonoritatea.

Almudena Ortega eta Josu Okiñenak jarritako irrika maiz zakar-
tzen zen aretoaren oihartzun gehiegizkoarengatik. Nabaria zen se-
gurtasuna grabatu berri dituzten Aita Donostiaren obretan. Hauek
Bellorenak baino ikutu inpresionistagoa dute, mende hasierako
frantziar eskolatik hurbil. Guztien artean esanguratsuena Ecoute
moy, frontaine vive iritsi zitzaidan, testuaren deskripzio zuzenean,
uraren mugimendu librea freskotasunez igortzen zuena.

Kea ahots taldeak, Bellok azken urteetan estiloan izan zuen gara-
pena ekarri zigun. Batetik Chanson legere eta Felix Maria de Sama-
niegoren fabuletan oinarritutako 1997an egindakoak zein baino
zein deskriptiboagoak ziren; lehena arina, aire boladatxoaren pare-
ko, besteak hizkuntza oso konplexua tresnatzat harturik eraikiak.

Amaieran Enrique Azurza jaunak ñabardura oro atera zizkion
Soule entzun ahal izan genuen, arrazoiez da obra guztien artean
ezagunen bihurtu dena.Eta horrela burutu zen zendu berria den eta
izaera propioa erakusti zuen pertsonaiaren omenaldia.Horrenbeste
miresten zuen Pio Barojaren liburuetatik aterea beharbada.Horrela,
oroimenen bibliotekan gordea geldituko da. Goian bego.
��Lekua: San Frantzisko eliza. Eguna: 2004-10-27. Partaideak:
Hodeiertz eta Kanta Cantemus abesbatzak, Almudena Ortega
sopranoa eta Josu Okiñena pianojolea eta Kea ahots taldea.

IIRRIITTZZIIAA�MIGEL ZEBERIO (MUSIKARIA )

Hiru abesbatzak, zuzendariak eta agintariak San Frantziskon. J.SAIZAR

NNeeoolliibbeerraalliissmmooaarreenn
iinngguurruukkoo  aazztteerrkkeettaa
eettaa  hhaauussnnaarrkkeettaa

OLAIA ESKITXABEL

Neoliberalismoaren aurkako
ekimen ugari antolatu zituen
ELA sindikatuak atzo: «Inposa-
tzen diguten eredu soziala
azaltzeko, ondorioak salatze-
ko...abian jarri dugun kanpai-
naren baitan» kokatzen dira
ekimenak, Ramon Irazuk, ELA-
ko eskualdeko ordezkariak
azaldu duenez.

Guzti horren berri emateko
hitzaldia eskaini zuten ELA-ko
hainbat ordezkarik Kultur
Etxean. Euskadin pairatzen du-
gun neoliberalismora gertura-
tzea lelopean neoliberalismoa-
ren inguruan egindako diag-
nostikoaren berri eman zuten.

Ondoren, trikitilariez lagun-
duta kalejira egin zuten herri-
ko kaleetan zehar. Bidean, gel-
dialdiak egin (udaletxe aurre-
an, Euskal Herria plazan...) eta
hainbat parodia antzeztu zituz-
ten, «egun indarrean dagoen
eta inposatu nahi diguten gi-
zarte eredua salatzeko», azal-
du du Irazuk. Aldarrikapen ka-
lejira egin zuten, beraz.

TOLOSA�EKONOMIA

Hitzaldia, kalejira eta saio umoretsuak eskainiz hasi zuen
ELAk egungo gizarte ereduaren aurkako kanpaina

Trikitilariekin kalejira burutu zuten ELAko kideek; bidean antzezle batzuk parodiak egin zituzten. O.ESKITXABEL

Amaitzeko, May Gorostiaga
antzezle ezagunak bakarrizke-
ta eskaini zuen. Etxebizitzaren,
enpleguaren... inguruan hain-
bat hausnarketa azaldu zituen.

Atzoko ekimenak «eredu so-
zialaren inguruan» ELA sindi-

katuak abian jarriko duen kan-
painaren hasiera besterik ez
da. Horrela, azaroaren 18an
Bilbon egingo den manifesta-
zio nazionalerako gonbitea lu-
zatuz amaitu zituzten atzoko
ekitaldiak.

May Gorostiagak bakarrizketa umoretsua eskaini zuen. O.ESKITXABEL



SSuukkaallddaarriiaa  mmaaiissuu  eegguunn  bbaatteezz

NOELIA LATABURU

Era berezian amaitu zuten atzo
Mendikoi Fraisoroko ikasleek
aurtengo sukaldaritza ikasta-
roa. Izan ere, Martin Berasategi
sukaldari ospetsua Zizurkilgo
eskolaraino gerturatu zen eta
azken klasea bere eskutik jaso
zuten.

Bi orduz euskal sukaldari-
tzaren maisuetakoa den honek
sukaldearen munduko bere ja-
kintzak, bere errezeta batzuk
eta sukaldari ona izateko gako-
ak azaldu zizkien urriaren ha-
sieran hasi zen ikastaro hone-
tan parte hartu zutenei.
Gehienbat, ostalaritza mundu-
ra lotuta dauden Gipuzkoako
nekazal inguruneko langileak
izan dira klase hauetako ikas-
leak. Guztira hamabi izan ziren
Berasategi maisuaren ahol-
kuak eta errezetak entzuteko
aukera izan zutenak. «Toki kla-
se guztietan egon behar dugu;
bestela ere ibiltzen gara ba
mundu zabalean», adierazi
zuen Berasategik.

Martin Berasategik bere al-
derdirik hoberena erakutsi
zuen eta lau errezeta sukaldatu
zituen bere klaserako. Lehe-
nengoa, bakailao kokotxak
berberetxo eta tipulinekin. Bi-
garren platerean bere trebeta-
sun guztia utzi zuen agerian
sukaldariak txangurro infusio-
an egindako belar eta vieira
otartekoa, apioa, arbia eta al-
katxofa entsaladarekin presta-
tu baitzuen. Hirugarren plate-
ra, berriz, sinpleagoa izan zen
eta belar entsalada prestatu
zuen, eta amaitzeko apioa, ar-
bia, alkatxofa, trufa eta kardu
Juliana egin zuen.

Berasategi sukaldaria oso
pozik agertu zen irakasle mo-

ZIZURKIL�SUKALDARITZA

Martin Berasategiren bisita izan 
zuten atzo Mendikoi Fraisoroko 
sukaldaritza ikastaroko ikasleek

Martin Berasategiren klasean izandakoak aukera izan zuten sukaldariaren sinadura lortzeko. JOXEMI SAIZAR

dura egindako saio honekin.
«Poz handia ematen dit horre-
lako lekuetan egoteak; baita
gure agendak kea dariela ba-
dade ere», adierazi zuen Bera-
sategik.

Ikasleak ere pozik azaldu zi-
ren klase berezi honekin. Bera-
sategik bere esperientziekin
batera bere errezeta batzuen
liburu bana oparitu zien hama-
bi ikasleei. «Artelana dirudi»,
aitortu zuten liluraturik ikasle-
ek sukaldariak bere platerak
egin zituenean.

Hala ere, atzo klasea Berasa-
tegik eman bazuen ere, hilabe-
te guztian zehar Tatiana Suarez
izan da arduraduna.Suarez su-
kaldaria eta sukaldaritza ira-
kaslea da; honetaz gain, sukal-
daritza saioetako parte-har-
tzailea da komunikabide
ezberdinetan.

Heziketa, helburu nagusia

Urria hasieran abian jarri zen
ikastaro hau Eusko Jaurlaritza-
ko Nekazal eta Arrantza Saile-
ko ekimena da, bere hezkuntza
jarraiaren programaketaren
eskaintzaren barruan dagoe-
na. Sukaldaritzako hau, zehaz-
ki, helburu batekin egin zen,
nekazal guneetako biztanleei
sukaldatzeko jakintza praktiko
batzuk gerturatzea, hain zuzen
ere.Era honetan,beraien nego-
zioetako menua zabaldu ahal-
ko dute, plater eta jaki berrizta-
tzaileak eskainiz.

Honekin batera, ikastaroak
sukaldarien gaitasunak hobe-
tu nahi izan ditu, aldi berean
beraien jatetxeen eskaintza
ere hobetua izan dadin. Hau
lortuko balitz nekazal gune
hauetara bezero berriak era-
kartzeko tresna egokia izan li-
tzatekeela uste dute nekazal
guneen garapenerako progra-
maren barruan sartu den ikas-
taroaren sustatzaileek. Kasu
gehienetan herri hauek bi mila
biztanle baino gutxiagokoak
dira eta ekimen hau jatetxee-
kin batera herriko beste nego-
zioentzat ere onuragarria izan
daiteke, okindegi edo taber-
nentzat, besteak beste.

Berasategiren ohorezko bisi-
tak, beraz, ikastaroa borobildu
zuen atzokoan, bere ibilbide
zabalak nekazal inguruko su-
kaldari hauentzat baliagarria
izan baitzen. Azken asteetan,
Arzak, Subijana eta Argiñano-
rekin batera iritzi publikoaren

Derion eta Fraisoron. Hiruetan
klaseak garatzeko azpiegitura
eta teknologia egokienak ditu,
ikasleentzako residentziak
barne.

Informazio gehiago nahi
duenak formakuntza ikastaro
hauen inguruan, hiru egoitza
hauetariko batera edo egoitza
nagusira jo beharko du .

ahotan egon den sukaldariak
atzokoan sukalderako duen
abilezia erakutsi zuen bere pla-
terekin.

Hezkuntzarako eskaintzak

Mendikoi elkarteak Nekazal
Hezkuntza eta Garapenerako
ekimenekin jarraitu nahi du

eta horretarako aukeran jarri-
ko ditu hezkuntza jarraikorre-
ko erdi mailako eta goi maila-
koa ikastaro ezberdinak. Sei
hilabetero ehun eta hirurogeita
hamar ikastaro baino gehiago
izango dira aukeran. Hauek
guztiak Mendikoi elkarteak di-
tuen hiru eskola ezberdinetan
zehar ematen dira, Arkauten,

MARTIN BERASATEGUI
SUKALDARIA

«Poz handia ematen dit
horrelako lekuetan
egoteak; gure agendak
kea dariela badaude
ere...»

«Toki klase guztietan
egon behar dugu;
bestela ere ibiltzen gara
ba mundu zabalean
hemendik hona»



KKuullttuurr  HHaammaabboossttaallddiiaann,,  ggaauurr
‘‘AArrrraauuttzzaa  ddeelliikkaattuuaakk’’  
eesskkaaiinniikkoo  dduu  HHiikkaa  ttaallddeeaakk

IÑIGO TERRADILLOS

Orexako Kultur Hamabostal-
diaren baitan, Hika antzerki tal-
deak Arrautza delikatuak obra
eskainiko du gaur, 22:30ean
udaletxeko ganbaran.

Adin guztiei zuzenduriko an-
tzerki obra honetan, arrautza-
rekin konparatzen dute euska-
ra. Delikatua dela arrautza be-
zala eta tomatearekin,
piperrekin, patatekin,... edo
huts-hutsik egon arren, erraz
gal dezakeela etxeko usaia za-
porea eta dizdira eta azkenean
bere benetako nortasuna gal-
tzen duela adierazi nahi dute;
gure hizkuntza, euskara be-
zain delikatuak direla arrau-
tzak, alegia.

Agurtzane Intxaurraga egile
duen eta Mireia Gabirondoren
zuzendaritzapean aurkezten
den «komedia absurdo» hone-
tan taberna batean gertatuta-
ko ezohiko ikuskizun bat erre-
presentatuko da. Emakume
batek ikerketa bat aurkeztuko
die bertan txikiteoan ari diren
pertsonei. Elorrioko euskara-
ren jatorria izango da ikerketa
horren gaia. Ikusleen artean
bada bereziki axola zaigun gi-
zona, bera ere txikiteoan. Es-
kuetan foileto bat du, euskaraz
alfabetatzearen aldekoa da,
baina badirudi berak nahikoa
duela etxeko euskararekin.
Emakumea atzera eginez hasi-
ko da atzera eginez denboran,
arbasoekin hasita. Arbaso ho-
riek, ordea, gizon honen harri-
durarako bere arbasoak dira
eta ezagutu egingo ditu. He-
mendik aurrera izango da zer-
taz gehiago harritu eta gozatu,

OREXA�KULTUR HAMABOSTALDIA

Euskara arrautzaren pare jarriko dute, biak ere oso ahulak direla adieraziz; 
Hika antzerki taldeak urtetako esperientzia du eta sari ugari irabazi ditu

Arrautza delikatuak obra eskainiko dute gaur Hika taldekoek. HITZA

baina Orexara gerturatu be-
harko da horretarako.

Hika antzerki taldea

Hika taldea 1990an sortu zen,
urte bereko Antzertiko (Eusko
Jaurlaritzako Arte Dramatiko
zerbitzua) azken kurtsoko ki-
deek lanbide honi profesional-
ki eta elkarrekin eustea eraba-
ki eta gero.

Bide luze honetan, Hikak an-
tzerki mota ezberdinak sortu
ditu: kale antzerkia, aretokoa,
helduentzat, umeentzat, musi-
kala, kafe teatroa...

Gainera, zuzendari ezberdi-
nekin aritu dira lanean. Honen
guztiaren arrazoia, besterik
gabe, ikasten jarraitzea da.
Hala ere, badago zerbait ia guz-
tietan bat egiten duena: umo-
rea.

Sariak ere jaso dituzte urte
hauetan egindako lanagatik:
2003an MAX saria eman zieten
euskarazko testurik onenari
Ai, ama! lanagatik. 2000. urte-
an euskal aktoreen batasune-
ko nominazioa izan zuten an-
tzerkiko antzzlerik onenari Ai,
ama! antzerkian Ainhoa Aier-
bek egindako lanagatik. 1999
an Euskal off 2050 antzerkia-
gatik ikuslegoaren saria jaso
zuten Azpeitiako antzerki To-
paketak-en eskutik.

Kultur hamabostaldia

Bestalde, bihar 16:30ean txo-
txongilo emanaldia izango da
Irrintzi taldearen eskutik, eta
igandean, XVII. Uitzi-Orexa ibi-
laldia eta ondoren bazkaria
Izaro eta Aiorak alaituta.

?
iinnkkeessttaakkoo
ggaallddeerraa  bbeerrrriiaa::
Abesbatza Lehiaketa
ikustera eta entzutera
joateko ohitura ba al
duzu 

BAI�EZ�ZERGATIK?�BESTERIK�

wwwwww..ttoolloossaallddeekkoohhiittzzaa..iinnffoo
�sar zaitez eskualdeko web atarira

�inkestak, eztabaidak, eguneko albisteak, 
argazki bildumak, zerbitzuak, zorion agurrak...

IBARRA�

Misioetan
izandakoen
diapositibak 
Aurtengo udako oporretan
Ibarrako bost gazte misio la-
guntasun lanean egon dira,
Josune eta Gorka  Calcuta eta
Bombay-ko lurraldean eta
Izaskun, Lierni eta Ana Ekua-
dor-en Santa Rosako elkarte-
etan. Gaur, 20:00etan, Parro-
kiko lokaletan, diapositiben
bidez, herriko gazte hauek
beren esperientzia kontatu-
ko dute argazkiak erakusten
doazen einean. Gazte  nahiz
gurasoak gonbidaturik dau-
de, Parrokiak eta herriak du-
ten misioekiko senidetza
gehiago ezagutzera.

BERROBI�

Milioi bat
kilometro lur
azaletik
Kutxaren laguntzari esker
eta Berrobiko Udalak antola-
tuta, Nairobitarra kultur el-
kartearen  Milioi bat kilome-
tro lur azaletik proiekzioa
ikusteko aukera izango da
datorren ostegunean, azaro-
aren 4an. 23 urteetan, Afrika,
Europa eta Amerikan zehar
egindako espedizioetan oi-
narrituko da, bertan aterata-
ko argazkiak erakutsiko bai-
tira. Josu Iztuetak azalduko
ditu lurralde horietan bizi
izan dituzten pasadizoak.
Proiekzioa Berrobiko etxolan
emango dute 21:00 etan.

BERASTEGI�

Bakarrizketak
gaur gauean
Urepele elkartean
Gaur gauean Berastegiko
Urepele kultur elkarteak an-
tolatuta bakarrizketak izan-
go dira entzungai Jon eta Ai-
torren eskutik. 22:30ean
izango da ordua eta lekua,
berriz, Urepele elkartea.

Kontzertu jendetsua
OREXA�Ruper Ordorikaren kontzertuarekin eman zitzaion
hasiera Orexako Kultur Hamabostaldiari. Pasa den larunbatean
udaletxeko ganbaran izan zen kontzertua eta zale asko gerturatu
zen bertara bere musikaz gozatzeko helburuarekin. JOXEMI SAIZAR



IIttzzaallaakk  ttaallddeeaakk  lleehheenn
kkaannttaallddiiaa  eesskkaaiinniikkoo
dduu  ggaauurr  zziinneemmaann  

JAIONE ASTIBIA

Gaur gauean, Leitzako zinema
aretoan, Itzalak taldeak kantal-
dia eskainiko du, 22:30etik au-
rrera, Leitzako Kultur Taldea-
ren eskutik eta jakitera eman
zutenez, entzuleek ez dute sa-
rrerarik ordaindu beharrik iza-
nen.

Itzalak taldea oraintsu sortu
berri-berria da. Izan ere Euskal
Kantuzaleen Elkartea dela me-
dio, Nerea Erbiti eta Urbizuk,
beste kantuzale batzuekin ba-
tera zenbait kantaldi eskaini
dituzte Nafarroako Kantu Txa-
pelketan parte hartu zutenetik

LEITZA�KULTURA

Gaur egungo euskal musika entzuteko aukera izanen da;
bertsioak eta beraiek sortutako kantuak abestuko dituzte

Itzalak taldea Nerea Erbiti, Iñigo Agirre eta Nerea Urbizuk osatu dute
(ezkerretik eskuinerako hurrenkeran) eta gaur dute estreinaldia. J. A.

eta bidenabar, kantaldietarako
errepertorioa prestatzen ari zi-
ren, Kultur Taldearen proposa-
mena jaso eta aukeraz balia-
tzea erabaki zutenean. Hala be-
har eta, beren bi ahotsak
laguntzeko Iñigo Agirre lagun
hartu eta taldea osatu dute be-
rehalakoan. Gaur gauean azal-
duko dira jendaurrera estrei-
nekoz. Hirurak musika ikaske-
tak egin eta musika eskolan ari
dira irakasle lanetan eta kan-
tuan aritzea dute beren gogoko
eginkizuna.

Horrela, kantaldirako Euskal
Herriko kantarien abestien
bertsioak egin dituzte, hala

nola, Itoiz, Juan Karlos Perez,
Gari, Anari, Tapia eta Leturia,
Berri Txarrak, Bide Ertzean-
enak.

Baina sorkuntzari ere atea
zabaldu eta, melodia ezagune-
kin,beraiek egindako hitzei ere
bide emanen diete, Sade, Ala-
nis Morrisseteren doinuekin
esate baterakoa eta Bleu bos-
sa-ri berriz, berria eginez. Edo-
zein moduz, kontzertuaz ez zu-
ten guzti-guztia azaldu ere
«tartean ezustekoren bat ere
suerta daiteke», esanez.

Beraz, gaurko lehen saio ho-
nekin, taldea ezagutzera eman
nahi dute eta kantugintzako bi-
deari ekin, txokoa bilatuz joa-
nez eta lan eginez.

«Kantuan aritzea
oso gogoko dugu»

J. ASTIBIA

Itzalak taldeari buruz aritu
gara bertako partaide den Ne-
rea Erbiti leitzarrarekin.
Zergatik Itzalak izena?
Orain eratu dugu taldea eta ize-
na jarri behar zitzaion. Besteen
bertsioak egiten ari gara, ho-
rrela horien itzal modukoa edo
gara eta izen hori egokia irudi-
tu zaigu.
Nola hasi zineten kantuan?
Bestalde, Oskar Estangak Na-
farroako Kantu Txapelketan
parte hartzera animatu gin-
tuen, horrela kantu bat presta-
tu genuen eta oso gustuko es-
perientzia izan zen.
Eta gero taldea sortu?
Nerea eta biek beti elkarrekin
aritu gara eta ari gara, ikasten
lanean... Gero Euskal Kantuza-
leen Elkartearen bidez, Lekun-
berrin aritu ginen kantuan
beste lagun batzuekin. Erre-
pertorio bat prestatzera bulka-
tu gintuzten ere, eta horrela,
Kultur Taldearen eskaintza hau
iritsi zitzaigun eskuartera, pro-
zesu guztia azkartuaraziz.
Zer eskainiko duzue biharko
[gaurko] saioan?
Guk kantatu egiten dugu: aho-
tsari ematen diogu garrantzia.
Soinua laguntzeko erabiltzen
dugu. Baina, tresnak eskura
izanik, kontzertu honetan gita-
rra-soloa ere eskainiko dugu,

esate baterako, Iñigoren esku-
tik. Eta gero ezustekoren bat
edo beste ere...
Nola aukeratu dituzue kan-
tuak?
Bakoitzak gustuko ditugunak
aukeratu ditugu eta elkarrekin
kantatzeko modukoak iruditu-
takoak. Baditugu bi kantu inge-
les, melodiak mantendu eta hi-
tzak gerok egindakoak ere.Bai-
na zaila egin zaigu zerrendatik
zein kendu erabakitzea eta az-
kenean kantu mordoskarekin
gelditu gara.
Kantuak sortzen ere ari zare-
tea, beraz?
Bai. Nereak egiten ditu holako
lanak: doinua hartu eta zer
adierazten dion, hitzen bidez
islatzen du. Asmoa ere hala da,
osoki geron abesti propioak
sortzea. Eta taldea osatuz joa-
tea ere bai, agian.
Edozein moduz kontzertuak
emanen dituzue?
Kantuzale elkartetik, baditugu
batzuk. Aurrenekoa hemen
Leitzan emanen dugu, baina
herri dezentetara joanen gara.
Zuen ofizioa da?
Abesteko zaletasun handia
dugu, hori dugu gustuko. Ni
abesten ikasten ari naiz azken
urte hauetan. Nereak, berriz,
pianoa eta arpa jotzeaz gain,
kanturako ere zaletasun han-
dia du. Iñigo musikari aparta
da. Oso gustuko dugu lan hau.

Zaila dela ohartu arren, beren kantu
propioak eskaintzea dute helburu

NNEERREEAA  EERRBBIITTII� ITZALAK TALDEKO KANTARIA

IITTZZAALLAAKK�EGUNGO
EUSKAL KANTAK

Lehendabiziko kantaldia, gaur
22:30ean eskainiko dute
Leitzako zinema-aretoan.

PARTAIDEAK

Nerea Erbiti (Leitza).
Ahotsa. Trikitixa, kajoi
flamenkoa eta arraultzak.
Nerea Urbizu (Lekunberri).
Ahotsa. Teklatua, trikitixa-
kajoia.
Iñigo Agirre (Tolosa). Gitarra
akustikoa eta elektrikoa.



URTE ASKOAN
Maddi Bengoetxea Jaular.

Gaur 2 urte. Zorionak eta muxu
handi bat. Familiaren partetik

URTE ASKOAN
Iraia Otxoa Adurriaga (Anoeta). Gaur 3 urte. 

Zorionak eta muxu asko familiaren partetik.

ZZOORRIIOONN  AAGGUURRRRAAKK�

AAGGEENNDDAA�

ANTZERKIA

Berastegi. Jon eta Aitorren
bakarrizketa. 22:30ean Urepele
elkartean. 
Orexa. Arrautza delikatua
antzezlana udaletxeko
ganbaran 22:30ean. 
Villabona. Punto rabo
ikuskizuna Gurea zineman
22:30ean.

DEIALDIAK

Amezketa. Abaltzisketako
ehiza postuen zozketa

Beotibar, 22:00). Aurrera-Saiaz
(Renobales- A.Galarraga)/ Zu-
maia. (Ezkuz binaka. Nagusien
3.maila. Beotibar, 22:00etan).
Aurrera-Saiaz (Aspe-Orbegozo)/
Ilunpe 2. (Ezkuz binaka. Nagu-
sien 3.maila. Ibarra, 20:00). 

MUSIKA

Tolosa. Gor gaua antolatu du;
Bonberenean:22:30ean: Latex,
Leihotikan eta Kerobia taldeak..
Leitza. Itzalak taldeak kantaldia
berezia eskainiko du Leitzako
zineman 22:30ean.

Amezketako gela balioanitzean
egingo da gaur 06:30ean.
Alegia. Odola emateko eguna.
19:00etatik 21:00etara mediku
etxean.
Anoeta. Mendi martxa egingo
dute AHT-a pasako den
lekuetatik. 16:00etan. Ondoren
trikipoteoa. Eta, 21:00etan,
bertso afaria Gaztetxean.
Tolosa. Azaroaren 27an egingo
den Laskorain Ikastolako ikasle
ohien afariaz bilera, asteartean,
Kultur Etxean, 19:00etan.
Tolosa. Igarondo igerilekua
itxita egongo da gaurtik

azaroaren 1era, bitarte.
Tolosaldea. Bizikleta martxa
AHTren aurka Alegiako
Gaztetxetik 10:30ean abiatuta.
Villabonan bukatuko da.
Tolosaldea. Euskal presoak
Euskal Herrira lelopean,
hileroko azken ostiraletako
kontzentrazioaak izango dira:
Adunan, Amezketan, Asteasun,
Ikaztegietan, Lizartzan,
Villabonan eta Zizurkilen
20:00etan eta Alegian, Ibarran
eta Tolosan 19:30ean. Anoetan,
Enkartelada-manifestazioa
antolatu dute 19:30etik

20:00etara bitarte. Ohiko
lekuetan Etxerat elkarteak
antolatuta.
Villabona. Mus txapelketa
Iratzar elkartean. 22:30ean.
Izen-ematean, bikoteek 5 euro
ordainduko dituzte.

KIROLA

Pilota. Aurrera-Saiaz (Telleria-
X.Galarraga) /Zarautz 2. (Ezkuz
binaka. Jubenilen 2.maila.
Ibarra, 20:00). Aurrera-Saiaz
(Belloso- Mujika)/Eibar. (Ezkuz
binaka. Nagusien 1.maila.

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1166 hotzena 1133 HITZA-KO BEZEROEN ARRETA ZENBAKIA
(zalantzak, harpide egiteko...) 994433  3300  4433  4466

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo,
Amezketa, Anoeta, Baliarrain, Belauntza, Berastegi, Elduain,
Hernialde, Ibarra, Irura, Larraul, Leaburu, Lizartza, Orendain,
Orexa, Tolosa, Villabona, Zizurkil.

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

URTE ASKOAN
Iiñigo Guridi Lasa. 

Nahiz eta tamalez aurkitzen zaren zure sorlekutik urrun
zu lasai egon, zure artean gaudelako gau ta egun

gure eskutan dagoen guztia egingo dugu ene lagun
hurrengo urteko urtebetetzea elkarrekin ospa dezagun. Etxekoak.

URTE ASKOAN
Iñigo Guridi Lasa (Euskal preso politikoa; Villabona). Hirekin geudek, lortuko dugu. Villabonatik, zorionak.


